
Tridevanamananyatvapratipadanam

த்ரிதே³வாநாமாநந்யத்வப்ரதிபாத³நம்

Oneness of the trinity Brahma-Vishnu-Mahesha

ரு’ஷய ஊசு: -
அநந்யத்வம் த்ரிதே³வாநாம் யஜ்ஜகா³த³ ஜநார்த³ந: ।
ஶம்ப⁴வே தத்³வயம் ஶ்ரோதுமிச்சா²மோ த்³விஜஸத்தம ॥ 1॥
ஏகத்வம் த³ர்ஶயாமாஸ கத²ம் வா க³ருட³த்⁴வஜ: ।
தத் ஸமாசக்ஷ்வ விப்ரேந்த்³ர பரம் கௌதூஹலம் ஹி ந: ॥ 2॥
மார்கண்டே³ய உவாச -

ஶ‍்ரு’ணுத்⁴வம் முநயோ கு³ஹ்யம் பரமம் ப்ரயதம் பரம் ।
த்ரிதே³வாநாமநந்யத்வம் ததை²வைகத்வத³ர்ஶநம் ॥ 3॥
ஹரேண ப்ரு’ஷ்டோ கோ³விந்த³ஸ்தம் ஸமாபா⁴ஷ்ய ஸாத³ரம் ।
இத³மாஹ முநிஶ்ரேஷ்டா²அபி⁴ந்நப்ரதிபாத³கம் ॥ 4॥
ஶ்ரீப⁴க³வாநுவாச -

இத³ம் தமோமயம் ஸர்வமாஸீத்³பு⁴வநவர்ஜிதம் ।
அப்ரஜ்ஞாதமலக்ஷ்யஞ்ச ப்ரஸுப்தமிவ ஸர்வத: ॥ 5॥
ந தி³வாராத்ரிபா⁴கோ³ऽத்ர நாகாஶம் ந ச காஶ்யபீ ।
ந ஜ்யோதிர்ந ஜலம் வாயுர்நாந்யத் கிஞ்சந ஸம்ஸ்தி²தம் ॥ 6॥
ஏகமாஸீத் பரம் ப்³ரஹ்ம ஸூக்ஷ்மம் நித்யமதீந்த்³ரியம் ।
அவ்யக்தம் ஜ்ஞாநரூபேண த்³வைதஹீநவிஶேஷணம் ॥ 7॥
ப்ரக்ரு’தி: புருஷஶ்சைவ நித்யௌ த்³வௌ ஸர்வஸம்ஹிதௌ ।
ஸ்தி²த: காலோऽபி பூ⁴தேஶ ஜக³த்காரணமேககம் ॥ 8॥
யதே³கம் பரமம் ப்³ரஹ்ம தத்ஸ்வரூபாத் பரம் ஹர ।
ரூபத்ரயமித³ம் நித்யம் தஸ்யைவ ஜக³த: பதே: ॥ 9॥
காலோ நாமாபரம் ரூபமநாத்³யம் தத்துகாரணம் ।

1



த்ரிதே³வாநாமாநந்யத்வப்ரதிபாத³நம்

ஸர்வேஷாமேவ பூ⁴தாநாமவச்சே²தே³ந ஸங்க³த: ॥ 10॥
ததஸ்தத் ஸ்வப்ரகாஶேந பா⁴ஸ்வத்³ரூபம் ப்ரகாஶதே ।
புரா ஸ்ரு’ஷ்ட்யர்த²மதுலம் க்ஷோப⁴யந் ப்ரக்ரு’திம் ஸ்வயம் ॥ 11॥
ஸங்க்ஷுப்³தா⁴யாந்நு ப்ரக்ரு’தௌ மஹத்தத்த்வமஜாயத ।
மஹத்தத்த்வாத்தத: பஶ்சாத³ஹங்காரஸ்த்ரிதா⁴ப⁴வத் ॥ 12॥
அஹங்காரே து ஸஞ்ஜாதே ஶப்³த³தந்மாத்ரதஸ்தத: ।
ஆகாஶமஸ்ரு’ஜத்³விஷ்ணுரநந்தம் மூர்திவர்ஜிதம் ॥ 13॥
ததஸ்து ரஸதந்மாத்ராத³ப:ஸ்ரு’ஷ்ட்வா மஹேஶ்வர: ।
நிராதா⁴ர:ஸ்வயம் த³த்⁴ரே தாஸ்ததா³ நிஜமாயயா ॥ 14॥
ததஸ்த்ரிகு³ணஸாம்யேந ஸம்ஸ்தி²தாம் ப்ரக்ரு’திம் ப்ரபு: ⁴ ।
புந:ஸங்க்ஷோப⁴யாமாஸ ஸ்ரு’ஷ்ட்யர்த²ம் பரமேஶ்வர: ॥ 15॥
தத:ஸா ப்ரக்ரு’திஸ்தாஸு பீ³ஜம் த்ரிகு³ணதா⁴ப⁴வத் ।
அப்ஸு ஸம்ஸர்ஜயாமாஸ ஜக³த்³பீ³ஜம் நிராகுலம் ॥ 16॥
தத்³விவ்ரு’த்³த⁴ம் க்ரமேணைவ ஹைமமண்ட³மபூ⁴ந்மஹத் ।
ஜக்³ராஹாப:ஸமஸ்தாஸ்தா க³ர்ப⁴ ஏவ தத³ண்ட³கம் ॥ 17॥
அப்ஸு ஸ்தி²தாஸு ஹைமாண்ட³க³ர்பே⁴ விஷ்ணுஸ்தத³ண்ட³கம் ।
த்வயைவ மாயயா த³த்⁴ரே ப்³ரஹ்மாண்ட³மதுலம் புந: ॥ 18॥
வாரிணா வஹ்நிபி⁴ஶ்சைவ வாயுபி⁴ர்நப⁴ஸா ததா² ।
ப³ஹிஸ்தத³ண்ட³கம் ச²ந்நம் ஸர்வபார்ஶ்வே ஸமந்தத: ॥ 19॥
ஸப்தஸாக³ரமாநேந ததா² நத்³யாதி³ மாநத: ।
ப்³ரஹ்மாண்டா³ப்⁴யந்தரே தோயம் தத³ந்யத்து ப³ஹிர்க³தம் ॥ 20॥
தத³ந்த:ஸ்வயமேவாஸௌ விஷ்ணுர்ப்³ரஹ்மஸ்வரூபத்⁴ரு’க் ।
தை³வம் வர்ஷமுஷித்வைவ ப்ரபி³பே⁴த³ தத³ண்ட³கம் ॥ 21॥
தஸ்மாத் ஸமப⁴வந்மேருருத்பந்நோऽஸ்மிந் மஹேஶ்வர ।
ஜராயு: பர்வதா ஜாதா:ஸமுத்³ரா:ஸப்த தஜ்ஜலாத் ॥ 22॥
தந்மத்⁴யே க³ந்த⁴தந்மாத்ராத் ப்ரு’தி²வீ ஸமஜாயத ।
ஈஶ்வரேண ப்ரக்ரு’த்யா ச யோஜிதா த்ரிகு³ணாத்மிகா ॥ 23॥

ப்ராகே³வ பர்வதாதி³ப்⁴ய:ஸமுத்பந்நா வஸுந்த⁴ரா ।
ப்³ரஹ்மாண்ட³க²ண்ட³ஸம்யோகா³த்³த்³ரு’டா⁴ பூ⁴தா து ஸா ப்⁴ரு’ஶம் ॥ 24॥

தஸ்யாமேவ ஸ்தி²தோ ப்³ரஹ்மா ஸர்வலோககு³ரு:ஸ்வயம் ।
யதா³ ப்³ரஹ்மாண்ட³மத்⁴யஸ்தோ² ப்³ரஹ்மா வ்யக்தோ ந சாப⁴வத் ।

ததை³வ ரூபதந்மத்ராத்தேஜ:ஸம்யக³ஜாயத ॥ 25॥
வாயுஸ்து ஸ்பர்ஶதந்மாத்ராத் ப்ரக்ரு’த்யா விநியோஜிதாத் ।
ப³பூ⁴வ ஸர்வபூ⁴தாநாம் ப்ராணபூ⁴த:ஸமந்தத: ॥ 26॥
அத்³பி⁴ஸ்தேஜோபி⁴ரதுலைர்வாயுபி⁴ர்நப⁴ஸா ததா² ।
அந்தர்ப³ஹிஸ்தத³ண்ட³ஸ்ய வ்யாப்தமந்யத்து க³ர்த⁴க³ம் ॥ 27॥
ததோ ப்³ரஹ்மஶரீரந்து த்ரிதா⁴ சக்ரே மஹேஶ்வர: ।
ப்ரதா⁴நேச்சா²வஶாச்ச²ம்பௌ⁴ த்ரிகு³ணத்ரிகு³ணீக்ரு’தம் ॥ 28॥
ததூ³ர்த்⁴வபா⁴க:³ஸஞ்ஜாதஶ்சதுர்வக்த்ரஶ்சதுர்பு⁴ஜ: ।
பத்³மகேஶரகௌ³ராங்க³காயோ ப்³ராஹ்மோ மஹேஶ்வர: ॥ 29॥
தந்மத்⁴யபா⁴கோ³ நீலாங்க³ ஏகவக்த்ரஶ்சதுர்பு⁴ஜ: ।
ஶங்க²சக்ரக³தா³பத்³மபாணி: காய:ஸ வைஷ்ணவ: ॥ 30॥
அப⁴வத்தத³தோ⁴பா⁴க:³ பஞ்சவக்த்ரஶ்சதுர்பு⁴ஜ: ।
ஸ்ப²டிகாப்⁴ரஸம: ஶுக்ல:ஸகாயஶ்சந்த்³ரஶேக²ர ॥ 31॥
இதஸ்ததோ ப்³ராஹ்மகாயே ஸ்ரு’ஷ்டிஶக்திம் ந்யயோஜயத் ।
ஸ்வயமேவாப⁴வத் ஸஷ்டா ப்³ரஹ்மரூபேண லோகப்⁴ரு’த் ॥ 32॥
ஸ்தி²திஶக்திம் நிஜாம் மாயாம் ப்ரக்ரு’த்யாக்²யாம் ந்யயோஜயத் ।
மஹேஶோ வைஷ்ணவே காயே ஜ்ஞாநஶக்திம் நிஜாம் ததா² ॥ 33॥
ஸ்தி²திகர்தாப⁴வத்³விஷ்ணுரஹமேவ மஹேஶ்வர: ।
ஸர்வஶக்திநியோகே³ந ஸதா³ தத்³ரூபதா மம ॥ 34॥
அந்தஶக்திம் ததா²காயே ஶாம்ப⁴வே ச ந்யயோஜயத் ।
அந்தஶக்திம் ததா²காயே ஶாம்ப⁴வே ச ந்யயோஜயத் ॥ 35॥
அந்தகர்தாப⁴வச்ச²ம்பு: ⁴ ஸ ஏவ பரமேஶ்வர: ।
ததஸ்த்ரிஷு ஶரீரேஷு ஸ்வயமேவ ப்ரகாஶதே ॥ 36॥
ஜ்ஞாநரூபம் பரம் ஜ்யோதிரநாதி³ர்ப⁴க³வாந் ப்ரபு: ⁴ ।

ஸ்ரு’ஷ்டிஸ்தி²த்யந்தகரணாதே³க ஏவ மஹேஶ்வர: ॥ 37॥
ப்³ரஹ்மா விஷ்ணு: ஶிவஶ்சேதி ஸம்ஜ்ஞாமாப ப்ரு’த²க் ப்ரு’த²க் ।

அதஸ்த்வஞ்ச விதா⁴தா ச ததா²ஹமபி ந ப்ரு’த²க் ।
ஏவம் ஶரீரம் ரூபஞ்ச ஜ்ஞாநமஸ்மாகமந்தரம் ॥ 38॥

மார்கண்டே³ய உவாச -

ஏதச்ச்²ருத்வா வசஸ்தஸ்ய விஷ்ணோரமிததேஜஸ: ।
ஹர்ஷோதபு²ல்லமுக:² ப்ரோசே புநரேவ ஜநார்த³நம் ॥ 39॥
ஈஶ்வர உவாச -

ஏக ஏவ மஹேஶஶேத் ஜ்யோதீரூபோ நிரஞ்ஜந: ।
கா வா மாயாத² க: கால: கா வா ப்ரக்ரு’திருச்யதே ॥ 40॥
கே புமாம்ஸஸ்ததோऽபி⁴ந்நா பி⁴ந்நாஶ்சேத் கத²மேகதா ।
தந்மே வத³ஸ்வ கோ³விந்த³ தத்ப்ரபா⁴வம் யதா²க³தம் ॥ 41॥
ஶ்ரீப⁴க³வாநுவாச -

த்வமேவ பஶ்யஸி ஸதா³ த்⁴யாநஸ்த:² பரமேஶ்வரம் ।
ஆத்மந்யாத்மஸ்வரூபம் மஜ்ஜ்யோதீரூபம் ஸத³க்ஷரம் ॥ 42॥
மாயாஞ்ச ப்ரக்ரு’திம் காலம் புருஷஞ்ச ஸ்வயம் விபோ⁴ ।
ஜ்ஞாதா த்வம் த்⁴யாநயோகே³ந யஸ்மாத்³த்⁴யாநபரோ ப⁴வ ॥ 43॥
மாயயா மோஹிதோ யஸ்மாத³து⁴நா த்வம்மதீ³யயா ।
ததோ விஸ்ம்ரு’த்ய பரமம் ஜ்யோதிர்ஹி வநிதாரத: ॥ 44॥
அது⁴நா கோபயுக்தஸ்த்வம் விஸ்ம்ரு’த்யாத்மாநமாத்மநி ।
யாம் பச்ச²ஸி ப்ரக்ரு’த்யாதி³ரூபாணி ப்ரத²மாதி⁴ப ॥ 45॥
மார்கண்டே³ய உவாச -

ததஸ்தத்ர மஹாதே³வ: ஶ்ருத்வா வாக்யம் ஸுநிஶ்சிதம் ।
முநீநாம் பஶ்யதாம் யோக³யுக்தோ த்⁴யாநபரோऽப⁴வத் ॥ 46॥
ஆஸாத்³ய ப³த்³த⁴பர்யங்கம் நிர்நிமீலிதலோசந: ।
ஆத்மாநஞ்சிந்தயாமாஸ ததா³த்மநி மஹேஶ்வர: ॥ 47॥
பரம் சிந்தயதஸ்தஸ்ய ஶரீரம் விப³பௌ⁴ ஶுப⁴ம் ।
தேஜோபி⁴ருஜ்ஜ்வலம் த்³ரஷ்டும் நஶேகுர்முநயஸ்ததா³ ॥ 48॥

தத்க்ஷணாத் த்⁴யாநயுக்தஶ்ச ஶம்பு: ⁴ ஸ விஷ்ணுமாயயா ।
பரித்யக்தோऽதி விப³பௌ⁴ தபஸ்தேஜோபி⁴ருஜ்ஜ்வல: ॥ 49॥
யே யே க³ணாஸ்ததா³ தஸ்து:² ஸேவயா ஶங்கராந்திகே ।
ந தேऽபி வீக்ஷிதும் ஶேகு: ஶங்கரம் வா தி³வாகரம் ॥ 50॥
ஸ்வயமேவ ததா³ விஷ்ணு:ஸமாதி⁴மநாஸோ ப்⁴ரு’ஶம் ।
ப்ரவிவேஶ ஶரீராந்தர்ஜ்யோதீரூபேண தூ⁴ர்ஜடே: ॥ 51॥
ப்ரவிஶ்ய தஸ்ய ஜட²ரே யதா²ஸ்ரு’ஷ்டிக்ரம: புரா ।
ததை²வ த³ர்ஶயாமாஸ ஸ்வயம் நாராயணோऽவ்யய: ॥ 52॥
ந ஸ்தூ²லம் ந ச ஸூக்ஷ்மஞ்ச ந விஶேஷணகோ³சரம் ।
நித்யாநந்த³ம் நிராநந்த³மேகம் ஶுத்³த⁴மதீந்த்³ரியம் ॥ 53॥
அத்³ரு’ஶ்யம் ஸர்வத்³ரஷ்டாரம் நிர்கு³ணம் பரமம் பத³ம் ।
பரமாத்மாநமாநந்த³ம் ஜக³த்காரணகாரணம் ॥ 54॥
ப்ரத²மம் த³த்³ரு’ஶே ஶம்பு⁴ராத்மாநம் தத்ஸ்வரூபிணம் ।
தத்ர ப்ரவிஷ்டமநஸா ப³ஹிர்ஜ்ஞாநவிவர்ஜித: ॥ 55॥
தஸ்யைவ ரூபம் ப்ரக்ரு’திம் ஸ்ரு’ஷ்ட்யர்தே² பி⁴ந்நதாம் க³தாம் ।
த³த³ர்ஶ தஸ்யைவாப்⁴யாஸே ப்ரு’த²க்³பூ⁴தாமிவைகிகாம் ॥ 56॥
புருஷாம்ஶ்ச த³த³ர்ஶாஸௌ யதை²வ வஸதஸ்தத: ।
அக்³நேரிவ கணாத் ஸ்தூ²லாத³ஜஸ்ரம் த்³விஜஸத்தமா: ॥ 57॥
ததே³வ காலரூபேண பா⁴ஸதே ச முஹுர்முஹு: ।
ஸ்ரு’ஷ்டிஸ்தி²த்யந்தயோகா³நாமவச்சே²தே³ந காரணம் ॥ 58॥
ப்ரக்ரு’தி: புருஷஶ்சைவ காலோऽபி ச முஹுர்முஹு: ।
அபி⁴ந்நாந் பா⁴ஸமாநாம்ஶ்ச ஸர்கா³ர்தே² பி⁴ந்நதாம் க³தாம் ॥ 59॥
ப்ரு’த²க்³பூ⁴தாநபி⁴ந்நாம்ஶ்ச த³த்³ரு’ஶே சந்த்³ரஶேக²ர: ।
ஏகமேவாத்³வயம் ப்³ரஹ்ம நேஹ நாநாஸ்தி கிஞ்சந ॥ 60॥
ஸப்ரதா⁴நஸ்வரூபேண காலரூபேண பா⁴ஸதே ।
ததா²புருஷரூபேண ஸம்ஸாரார்த²ம் ப்ரவர்ததே ॥ 61॥
போ⁴கா³ர்த²ம் ப்ராணிநாம் ஶஶ்வச்ச²ரீரே ச ப்ரவர்ததே ।
ஸைவ மாயா யா ப்ரக்ரு’தி ஸா மோஹயதி ஶங்கரம் ॥ 62॥

த்ரிதே³வாநாமாநந்யத்வப்ரதிபாத³நம்

ஹரிம் ததா² விரிஞ்சிஞ்ச ததை²வாந்யஜநுர்ப⁴வாந் ।
மாயாக்²யா ப்ரக்ரு’திர்ஜாதா ஜந்தும் ஸந்மோஹயத்யபி ॥ 63॥
ஸா ஸ்த்ரீரூபேண ச ஸதா³லக்ஷ்மீபூ⁴தா ஹரே: ப்ரியா ।
ஸா ஸாவித்ரீ ரதி:ஸந்த்⁴யா ஸா ஸதீ ஸைவ வீரிணீ ॥ 64॥
பு³த்³தி⁴ரூபா ஸ்வயம் தே³வீ சண்டி³கேதி ச கீ³யதே ।
இதி ஸ்வயம் த³த³ர்ஶாஶு த்⁴யாநமார்க³க³தோ ஹர: ॥ 65॥
மஹதா³தி³ ப்ரபே⁴தே³ந ததா²ஸ்ரு’ஷ்டிக்ரமம் ஸ்வயம் ॥ 66॥
த³ர்ஶயித்வா ஹரி: காலம் ப்ரக்ரு’திம் புருஷாம்ஸ்ததா² ।
ததா²ந்யத்³த³ர்ஶயாமாஸ தச்ச²ரீரம் த்³விஜோத்தமா: ॥ 67॥
இதி ஶ்ரீகாலிகாபுராணே த்ரிதே³வாநாமாநந்யத்வப்ரதிபாதே³ந த்³வாத³ஶோऽத்⁴யாய: ।

